
Статья 1 

«ГIалгIай Республика Правительствах долча», от 1998 шера             

10 июнерча №5-РКЗ йолча ГIалгIай Республика Конституционный закона 

(газет «ГIалгIайче», 1998, 26 июне; 1999, 20 ноябре; 2000, 22 марте; 2003, 

17 мае; 2004, 10 июне; 2006, 23 марте; 2007, 13 январе; 2011, 9 июле; 2012, 

21 июне; 2013, 12 марте; 2014, 8 ноябре; 2015, 7 мае, 4 июле; 2016,            

13 июле; Официальни бокъон хоама интернет-портал  (www.pravo.gov.ru), 

2017, 6 июне; 2018, 27 феврале) юкъехьо Iобелгаладаь хувцамаш: 

1) 18 статьяй 2 пункте дешашта «юкъарлен лостама,» тIатохар де 

дешашца «экстремизма духьале яр,»; 

2) 21 статья укх редакце дIаязъе: 

«Статья 21. ГIалгIай Республика Правительства кхыйола 

полномочеш 

 

ГIалгIай Республика Правительствос белгалъю ГIалгIай Республика 

паччахьалкхен Iаьдала, региональни паччахьалкхен тIахьожам (бIарга 

Iунал) дара викал яь кхоачашдара органаш, дIаоттаю цар 

вIаштIехьаяккхара структура, полномочеш, функцеши къахьегама аргIеи, 

белгалбу ГIалгIай Республика паччахьалкхен Iаьдала кхоачашдара органий 

региональни паччахьалкхен тIахьожам (бIарга Iунал) кхоачашду даржера 

нах. 

ГIалгIай Республика Правительствос кхоачашъю, Российски 

Федераце Президента боарама бокъон акташца  а Российски Федераце 

Правительства боарама бокъон акташца  а  шийга хьаенна полномочеш, 

Российски Федераце субьектий кхоачашдара Iаьдала органашка, 

федеральни Iаьдала кхоачашдара органашка къаьста полномочеш дIаялар, 

«Российски Федераце субьектий законодательни (представительни) а 

паччахьалкхен Iаьдала кхоачашдара органаш а вIашагIтохара юкъарча 

принципех долча», 1999 шера 6 октябрерча №184-ФЗ йолча Федеральни 

закона 26
3
 статьяй 7

1
 пунктаца нийса. 

ГIалгIай Республика Правительствос кхоачашъю кхыйола, 

федеральни законаша, ГIалгIай Республика Конституцес а ГIалгIай 

Республика законаша а оттаяь полномочеш, иштта Российски Федераце 

Конституце 78 статьяс белгалбаь кхоачашдара Iаьдала федеральни 

органашца баь барт а.»; 

3) 41 статья укх редакце дIаязъе: 

«Статья 41. ГIалгIай Республика Правительства къахьегама 

кхоачо яр 

ГIалгIай Республика Правительства къахьегама кхоачо яр а ГIалгIай 

Республика кхоачашдара Iаьдала органаша, ГIалгIай Республика 

Правительства соцамаш кхоачашдара тIахьожам лоаттабар а кхоачашду 

ГIалгIай Республика Мехкдаь а Правительства а Администрацено. 

ГIалгIай Республика Правительства къахьегама рузкъан-технически 

Iалашо ю, ГIалгIай Республика Мехкдаь гIулакхий Урхаллено.». 

 

 Статья 2 

 Ер Закон низаца чIоагIденна болх бе долалу, ер официально 

кепатехача дийнахьа денз. 

 

 

ГIалгIай  Республика 

           Мехкда                                         Келаматнаькъан М. М. 

